
Kirish
Kompozitsiya fanining maqsadi va vazifalari.
Oliy o‘quv yurtlari “Tasviriy san’at va muhandislik grafikasi” bakalavriat yo‘nalishida “Kompozitsiya”–o‘quv fani muhim ahamiyatga ega bo‘lib, kasb-hunar kollejlari uchun yuqori malakali mutaxassis ustoz–kadrlarni tayyorlashni maqsad qilib qo‘yadi.  Tasviriy san’atning deyarli barcha tur va janrlari sohalarining mutaxassislari u yoki bu darajada kompozitsiyaning nazariy hamda amaliy bilim, ko‘nikmalarini egallagan bo‘lishlari zarur.

Kompozitsiya fanining asosiy vazifasi talabalarda ijodiy tasavvurni o‘stirish, hayotdagi voqelikni ko‘rib idrok etish, badiiy did va madaniyatni tarkib toptirish, barcha san’at sohalarida kompozitsiyani qo‘llay bilishi, fandan olgan bilimlarni o‘qituvchilik kasbida unumli foydalanishni ta’minlashdan iboratdir. 

Kompozitsiya fanining asosi amaliy mashg‘ulotlar jarayonida ijodkorlikka yo‘naltirish va mustaqil tasviriy san’at namunasini yaratish ustida ishlashni shakllantirishga yo‘naltirilgandir. San’atda mazmun va Qoyaning eng yaxshi yechimini topish, ijodiy mahoratni oshirish nafosat tarbiyasining zaruriy qismi, muhim omillardan biridir. Har qanday ijodkor – u rassommi, xalq hunarmandchiligi ustasimi, bundan qat’iy nazar, o‘tmishdagi tasviriy san’at ustalarining mumtoz merosini va tajribalarini o‘rgatish bilan birga, san’at ixlosmandi qalbiga chuqur ta’sir etuvchi kompozitsiya – tasvir qonunlari va uslubiyotini ham o‘rganadi. Amaliyotda kompozitsiyaning zarur unsurlari, uslubiy shartlari bo‘lgan yorug‘-soya, tus, rang yechimi hamda uning  jozibadorligi, chiziqlar, to‘q-ochlik, shakllar orasidagi farqlar, tasviriy vositalarning ketma-ket takrorlanib uzviylikda mutanosiblik holatini ta’min etishi, katta va kichik o‘lchamlar bilan belgilangan nisbat hamda perspektiv o‘zgarish munosabatlari, ritm, muvozanat, simmetriya, ko‘rish burchagi va hokazolar jam bo‘lib birgalikda asar mazmunini ochib beruvchi vosita bo‘lib xizmat qiladi.     
1.2 Talabalar bilimiga qo‘yiladigan talablar.

Bo‘lajak tasviriy san’at o‘qituvchisi o‘z sohasida, xususan kompozitsiya bo‘yicha chuqur ma’lumotli mutaxassis bo‘lmog‘i, zamonaviy san’at jarayoni yo‘nalishlarini to‘g‘ri tushunishi, o‘tmish madaniy merosimizga esa holis baho bera olishi, tasviriy san’at terminlarini chuqur bilishi va har turli badiiy materiallar vositasida amaliy ishlarni puxta, yuqori sifat darajasida bajara olishi zarur.

Kompozitsiya turlarini o‘rganishda nafaqat realistik rangtasvir, balki monumental bezak san’ati asarlari kompozitsiyasini, amaliy san’at turlari, kartina sathini ifodalovchi perspektivasiz kompozitsiya tuzilishini ham o‘rganish tavsiya etiladi. Shu bilan birga ijodkor tasavvurini boyitadigan tabiat dunyosi, suv osti dunyosi, tabiatdagi tasodifiy voqealardan lavhalar olib kartina yechimida foydalana olishi kerak. Kompozitsiya yechimini mujassamlangan badiiy namuna asar yaratishda turli xalqlarning o‘ziga xos milliy xususiyatlarini, an’analarini chuqur o‘rganish talab etiladi. Buni amalga oshirish esa ma’lum vaqt, shaxsiy ish tajribasini, ko‘p o‘qib o‘rganish, mahoratni oshirish va chuqur  idrokni talab etadi. Natijada rassom hayotni  chuqur o‘rganish bilan birga ko‘rgan voqealarni va taassurotlarini umumlashtirib o‘z yo‘nalish va uslubini topishga muvaffaq bo‘ladi.

Talabalar o‘quv jarayonida quyidagi bilimlarni puxta o‘zlashtirishlari kerak:

· kompozitsiyaning asosiy qonunlarini bilish;

· kompozitsiya markazi, konstruksiya, syujet, dinamika, yaxlitlik, kompozitsiya ritmi, to‘g‘risida chuqur fikr yurita olish va ularni kompozitsiyalarda qo‘llay bilish;
· tekislikda natyurmort, manzara, portret, qomat kompozitsiyasini tuzish yo‘llaridan xabardor bo‘lish;

· nisbatlar, simmetriya,assimetriya haqida fikrlay olish, frontal va hajmli kompozitsiyani idroklab qo‘llay bilish;
· tasviriy san’at tur va janrlarida kompozitsiya xususiyatlarini ajrata olish, o‘ziga xosligidan foydalana bilish;

· haykaltaroshlikda kompozitsiya–dumaloq, relefli kompozitsiyaning alohida xususiyatlari va farqini tahlil qila olish;

· grafika san’ati kompozitsiyasi- kitob grafikasi,sanoat grafikasi, plakat hamda badiiy bezak san’ati kompozitsiyasi xususida fikr yurita olish va qo‘llay olish malaka, ko‘nikmalariga ega bo‘lish. 

Talabalar amaliy bilimlar bilan birga kompozitsiya tarixi, nazariyasini, tasviriy san’at tur va janrlarida ijodiy jarayon bosqichlarini har tomonlama chuqur bilishlari kerak. Ular butun o‘qish, o‘rganish jarayonida mavjud o‘quv rejasiga binoan berilgan mavzularda amaliy mashg‘ulot vazifalarini auditoriyada va uyda bajaradilar. O‘quv kursining ma’lum bo‘limlari o‘tilgach va o‘quv ishlanmalari to‘liq ado etilgach talabalar talab darajasida bo‘lgan kompozitsiyaga oid mashqlari turkumini baholash ko‘rigi uchun taqdim etishlari zarur.    

1.3. Kompozitsiya fanining boshqa fanlar bilan aloqasi.
Kompozitsiya fani mohiyati, mazmuni juda keng tarmoqli bo‘lgani sababli deyarli barcha tasviriy va amaliy san’atga oid nazariy hamda amaliy jihatdan o‘rganiladigan tasviriy san’at sohalariga taalluqlidir. U rantasvir, qalamtasvir, monumental san’at turlari, san’at tarixi va nazariyasi, tasviriy san’at texnologiyasi, nusxa ko‘chirish, grafika, amaliy bezak san’ati turlarini o‘rganuvchi ko‘pdan ko‘p mutaxassislik fanlari tarkibini tashkil qiladi va ular bilan uzviylik kasb etadi. Plastik anatomiya kursi, perspektiva, tasviriy san’at asoslari kabi fanlar ham kompozitsiyaning qaysidir bo‘limlariga aloqador holda o‘rganiladi.  
1.4. Kompozitsiya fanini o‘rganishda quyidagi vositalardan foydalanish mumkin.

Kompozitsiyaga oid bo‘lgan qadimgi rassomlar, xalq ustalari yaratgan ijod namunalarining asliyati, ulardan suratga olingan reproduksiyalar. Hozirgi zamonaviy rassomlar va xalq amaliy san’ati ustalari bajargan ijodiy ishlar hamda ularning rangli va qora-oq tasvirli suratlar to‘plami. Talabalar bajargan o‘quv – mashq ishlar asosida tayyorlangan ko‘rgazmali qurollar… diafilmlar, slaydalar to‘plami… shuningdek kompozitsiyaga oid kitoblarda chop etilgan suratlar, internet tizimidagi kompozitsiya mavzusidagi saytlar, elektron ma’ruzalar matni versiyalaridan, muzey, ko‘rgazma zallarida qo‘yilgan asarlardan foydalanish vositalari mavjud
1.5. Kompozitsiya fanini o‘qitish semestrlari va uslubiy ko‘rsatmalari.

 Kompozitsiya fani 4 kursning 7 semestrida o‘qitiladi. Kompozitsiya o‘quv kursi o‘qitishning uslublari “Kompozitsiya”, “struktura”, “komponovka” tushunchalari to‘g‘risida atroflicha keng ma’lumot beradi. Kompozitsiya fanining nazariy hamda amaliy masalalari va uni tasviriy san’ati taraqqiyotining  turli davrlaridagi turli-tuman o‘qitish metodlari haqidagi ma’lumotlarni o‘z ichiga oladi. 

     Kompozitsiya fani bo‘yicha ma’ruza va amaliy mashg‘ulotlarda har xil mazmun, mundarijadagi o‘kuv uslubiy qo‘llanmalar, ko‘rgazmali qurollar, badiiy tasviriy asarlar, surat–reproduksiyalari, diafilmlardan keng foydalanish tavsiya etiladi.
1.6. Umumiy va o‘quv ishlari turlari bo‘yicha hajmi.

  Umumiy hajmi 226 soat, jami auditoriya soati 24 soat, Amaliy mashg‘ulot – 24 soat. Bundan tashqari mustaqil ishga – 202 soat ajaritlgan.  Bu fan v semestrda o‘qitiladi.
Kompozitsiya fani bo‘yicha o‘quv rejada kurs ishlari rejalashtirilmagan.
1. Mustaqil ish mazmuni.

1. Asarlarning namunalari (reproduksiyalar) bilan tanishib, ularni tahlil qilish.

2. Tezkor yordamchi vazifani o‘tovchi ranglavhalar  va chizmatasvirlar bajarish.

3. Maxsus kompozitsiya bo‘yicha chiqarilgan qo‘llanma va kitoblar mutolaasi.

4. Chizmatasvirlar, ranglavhalar, eskizlar bajarish. 

5. Turli bino ichki ko‘rinishi (intererlar) kompozitsiyasini rangtasvirlari ustida ish olib borish.

6. Tabiat qo‘ynida yordamchi ashyolar (ranglavha va chizmalavhalar) to‘plash.

7. Aniq tanlab olingan joyda aslidan qarab ranglavhalar ishlash.

8. Mavzuli-voqe0aband kompozitsiya ustida bosqichma–bosqich ish olib borish.

9. Plakat san’atiga oid namunalar bilan tanishish.

10. Yordamchi ashyo vazifasini o‘tovchi narsa va qiyofalar tasvirini chizish.

11. Darslar jarayonida qilingan amaliy ishlarni davom ettirish.

12. Taniqli rassomlar (portretchi ijodkorlar) asarlarini ko‘rib tahlil qilish, uslublarini o‘rganish.

13. Me’moriy loyihalardagi mahobatli san’atga oid namunalar bilan yaqindan tanishish. Bino inter’erlari va ekstererlarini borib ko‘rish, nushalar olish.
2. Yakuniy nazorat savollari.

1. Mavzuli-voqeaband kompozitsiyani tuzish.(eskiz)

2. Ko‘p odamlar tasvirlanadigan mavzuli-voqeaband kompozitsiya tuzish.(eskiz) 

3. Portret kompozitsiyasini tuzish (eskiz).

4. Mahobatli rangtasvir kompozitsiyasini tuzish (eskiz).

